
�� Həyatımızın bütün sahələrində olduğu kimi, ətraf 
mühitin mühafizəsi, ekoloji tarazlığın qorunub saxlanılması 
məsələlərində də hamımıza parlaq nümunə, sözün əsl mənasında, 
örnək və həyat məktəbi var. Bu, ulu öndər Heydər Əliyevin 
ölməz ideya və əməlləri, ölkə Prezidenti İlham Əliyevin tükənməz 
enerjiyə və cəsarətə söykənən titanik fəaliyyətidir. Bu istiqamətdə 
qəbul edilmiş dövlət proqramlarını, imzalanmış fərman və 
sərəncamları, həyata keçirilən genişmiqyaslı tədbirləri xatırlamaq 
kifayətdir. 

Xalqımızın böyük oğlu, ümum-
milli lider Heydər Əliyev demişdir: 
“Bərdəlilər öz tarixi keçmişləri ilə 
də fəxr etməyə haqlıdırlar. Biz təkcə 
respublikamızda deyil, bütün Şərqdə 
milli mədəniyyət mərkəzi olduğu 
üçün Bərdə ilə fəxr edirik. Düzü, mən 
qədim Bərdəni çox sevir və bərdəlilərə 
böyük hörmət bəsləyirəm. İstəyirəm 
ki, Azərbaycanın qədim paytaxtı, 
nizamilərin, nüşabələrin Bərdəsi qısa 
müddətdə müasir şəhərə çevrilsin”. 
Mənim üçün belə bir həqiqəti etiraf 
etmək olduqca fərəhlidir ki, ulu öndərin 
bu müqəddəs arzusu bu gün reallığa 
çevrilmiş, Bərdə, həqiqətən, müasir tipli 
şəhərə çevrilmişdir.

Əlbəttə, son illər Bərdədə həyatın 
bütün sahələrində əldə edilmiş böyük 
uğurlardan da, aparılan genişmiqyaslı 
tikinti-quruculuq və abadlıq işlərindən 
də və s. geniş danışa bilərəm. An-
caq məqsədim başqadır. Yalnız bir 
həqiqəti təkrar etmək istəyirəm ki, 
3 min illik tarixi olan qədim Bərdə 
bu gün ölkəmizin ən müasir, abad və 
yaraşıqlı şəhərlərindən biridir. Burada 
onlarca müxtəlif təyinatlı bina tikilmiş, 
şəhər köhnə sərhədlərini aşaraq bütün 
istiqamətlərdə genişlənmiş, yeni yollar, 
körpülər, park və xiyabanlar salınmış-
dır. Bütün bunlar barədə isə xeyirxah 
insanlar tərəfindən yüzlərlə məqalələr 
yazılmış, təhlil və tədqiqatlar aparıl-
mışdır.

Mən isə şəhərin, o cümlədən 
rayonun ekoloji vəziyyəti, salınan 
yaşıllıqlar, əkilən və böyük qayğı ilə 
qorunan ağaclar, güllər, çiçəklər barədə 

danışmaq istəyirəm. Daha yaxşı olar ki, 
ayrı-ayrı illər üzrə görülmüş işlər barədə 
məlumatı oxucuların diqqətinə çatdıraq. 
Düşünürəm ki, bu, həm görülən işlərin 
miqyası, həm də əyanilik baxımından 
maraqlı olar. 

 2011-ci il

Rayonda 801 mindən çox ağac 
və gül, o cümlədən 1330 ədəd palma, 
1000 ədəd limon, 2950 ədəd küknar, 
650 ədəd şam, 160 ədəd zeytun, 400 
ədəd lelandra kimi qiymətli ağaclar 
əkilmişdir.

Şəhərin girişində 0,7 hektar ərazidə 
Bayraq meydanı, mərkəzi hissədə 6,5 
hektar ərazidə “Qəhrəmanlar” parkı 
inşa edilmiş, 10 mindən çox qiymətli 
ağac və güllərlə bəzədilmişdir. Hazırda 

Heydər Əliyev prospektində 0,6 hektar 
ərazidə rayonun mərkəzi meydanı 
tikilir.

Heydər Əliyev prospekti Yevlax 
şəhəri və Ağdam rayonu istiqamətində 
4 kilometrdən çox H.Aslanov 
küçəsi Tərtər rayonu istiqamətində 
1 kilometrdən artıq uzadılmışdır. 
Heydər Əliyev prospektindən Gərənə, 
Alpout, Divanlı, Şorəlli, Qaradəmirçi 
kəndlərinə ayrılan baş yolların giriş 
hissəsi yenidən qurulmuş və yaşıllaş-
dırılmışdır.

Şəhərdə 247 obyekt yenidən qurul-
muş, ətrafı yaşıllaşdırılmışdır.

Azərbaycan Respublikası 
Prezidentinin sərəncamı ilə 24 min 
nəfərdən çox əhali yaşayan, 14 kəndi 
birləşdirən 22 kilometr uzunluqda 
Alpout-Mustafaağalı-Qaratəpə-Nazırlı 
avtomobil yolu müasir standartlar 
səviyyəsində tikilmiş, yol boyu yaşıllıq-
lar salınmış, ağaclar əkilmişdir.

Şəhər ərazisində mövcud olan 18, 
kəndlərdə 12 qanunsuz zibillik ləğv 
edilmişdir. Mərkəzi poliqonun sanitar 
epidemioloji tələblərə cavab verməsi 
üçün tədbirlər görülmüş, ətrafında ya-
şıllıq zolaqları salınmışdır. Şəhərin küçə 
və meydanlarında təmizliyi təmin etmək 
üçün 150 yer ayrılmış, küçə və meydan-
lara 275 zibil yeşiyi qoyulmuşdur.

2012-ci il

İl ərzində rayonda 554316 ədəd 
ağac və gül, o cümlədən 310 ədəd palma, 
1200 ədəd xan çinarı, 70 ədəd cökə, 
520 ədəd limon, 1280 ədəd lelandra, 
750 ədəd yeddi gözəl, 5007 ədəd sərv 

və başqa qiymətli ağaclar əkilmişdir. 
Yeni salınmış bütün yaşıllıq sahələrinə 
suvarma sistemi çəkilmişdir. 

Magistral avtomobil yollarının 
kənarında 63,7 min ədəd ağac və gül, 
kəndlərdə 22176 ağac əkilmişdir.

Son iki ildə salınmış yaşıllıqları 
suvarmaq üçün 40 kilometr su xətləri, 
şəhərin arxitekturasına xələl gətirən 60 
ədəd su çəninin yerləri dəyişdirilmişdir. 

Qaradəmirçi-Alpoud, Bərdə-
Mirzalıbəyli yolu yenidən qurulmuş, 
kənarlarında yaşıllıq zolaqları salın-
mışdır. 

0,6 hektarda Bayraq meydanı-
nın, 0,5 hektarda Nüşabə parkının, 80 
kvadratmetrdə səhəngbulağın tikintisi 
başa çatdırlmış, ətrafda yaşıllıq sahələri 
salınmışdır.

4 ədəd istirahət guşəsi yaradılmış, 
yaşıllıq zolaqları salınmışdır. 1400 ədəd 
qiymətli dekorativ ağac, 8700 ədəd gül 
kolu əkilmişdir. Yaşıllıqlara xidmət 
etmək üçün suvarma sistemi yaradıl-
mışdır.

İl ərzində 43660 kvadratmetr 
əraziyə qazon, 40 kvadratmetr əraziyə 
yonca səpilmişdir.

2013-cü il

İl ərzində magistral avtomobil 
yollarının kənarında 24,2 min ədəd ağac 
əkilmişdir. 

Rayonun Seyid Yusifli kəndində 
Seyid Yusif Ağanın məqbərəsi tikil-
miş, ərazidə 1400 kvadratmetr yaşıllıq 
salınmışdır.

Seyid Yusifli kəndinə 6,5 kilometr 
uzunluqda asfalt-beton örtüklü yol 
çəkilmiş, kənarlarına 3,5 min ağac 
əkilmişdir.

Küçələrdə il ərzində 73 min 
ədəddən çox çiçək əkilmişdir.

				  
2014-cü il

28 min kvadratmetr ərazidə yaşıllıq 
zolağı salınmış, 29 mindən çox ağac və 
70 mindən çox gül kolu əkilmişdir. 

Heydər Əliyev adına park-bulvarda 
27,6 kilometr su xətti çəkilmişdir. 
Park-bulvardan şəhərin ümumi gö-
rünüşünü yaxşılaşdırmaq məqsədilə 
Tərtər çayının sağ sahilində süni təpə 
və 15 min kvadratmetr yaşıllıq massivi 
yaradılmışdır.

Azərbaycan Respublikası 
Prezidentinin 14 avqust 2014-cü il tarix-
li sərəncamı ilə 11 yaşayış məntəqəsini 
birləşdirən Mollaisalar-Vəliuşağı-
Mollaəhmədli-Sərkarlar avtomobil 
yolunun əsaslı təmiri üçün 5,8 milyon 

manat vəsait ayrılmış, yol boyu yaşıllıq 
zolağı salınmış, ərazidə ağac və güllər 
əkilmişdir.

2015-ci il

Küçə və meydanlarda, yolların 
kənarlarında 65 mindən çox ağac və 
91 mindən çox gül kolu əkilmişdir.

Heydər Əliyev park-bulvarının 
qarşısındakı ərazi yenidən qurulmuşdur. 
Ərazidə yaşıllıq zolağı salınmış, 1400 
ədəd ağac və çoxlu sayda gül əkilmişdir. 

Heydər Əliyev adına park-bulvarda 
müxtəlif diametrli 650 paqonmetr su 
xətti çəkilmişdir.

2016-cı il

Küçə və meydanlarda, yolların 
kənarlarında 21 mindən çox ağac və 58 
mindən çox gül kolları əkilmişdir.

2017-ci il

Küçə və meydanlarda 21,2 
min ədəd ağac, 16,5 min gül kolları 
əkilmişdir.

15 mindən çox əhalinin yaşadı-
ğı 17 kəndi birləşdirən 25 kilometr 
uzunluqda Yeni Daşkənd-Umudalılar 
kəndlərarası yol yenidən qurulmuşdur. 
Yolun kənarlarında 12 mindən çox ağac 
əkilmişdir.

Bütövlükdə, son illər 3,5 milyon-
dan çox gül və 1,8 milyondan çox ağac 
əkilmiş, 160 min kvadratmetr yaşıllıq 
sahələri salınmış, yaşıllıqlara xidmət 
etmək üçün 48,4 kilometr suvarma 
xətləri çəkilmişdir.

Heydər Əliyev prospekti, Bakı, 
Koroğlu, H.Aslanov, Sabir küçələri, 
Zümürxan kəndi, Əliyanlı kəndi, 
Samux kəndi, Mirzalıbəyli, Alpout 
kəndi istiqamətdə yolların kənarları 
yaşıllaşdırılmışdır. 12 istirahət guşələri 
yaradılmış, 9 abad məhəllə təşkil 
edilmişdir. Heydər Əliyev adına park-
bulvar, Bayraq meydanı, Nüşabə parkı, 
Qəhrəmanlar parkı, Mərkəzi park 

tikilmiş, əraziləri abadlaşdırılmış və 
qiymətli dekorativ ağaclar əkilmişdir. 

Azərbaycan Respublikası 
Prezidentinin sərəncamları ilə tikil-
miş 22 kilometr uzunluqda Alpout-
Mustafaağalı-Qaratəpə-Nazırlı, 15,5 
kilometr uzunluqda Mollaisalar-
Vəliuşağı-Mollaəhmədli-Sərkarlar, 
25,5 kilometr uzunluqda Yeni Daşkənd-
Umudalılar kəndlərarası yolların 
kənarlarında yaşıllıqlar salınmış, çoxlu 
sayda ağac əkilmişdir. 

2018-ci ildə də rayon ərazisində 
yaşıllaşdırma işləri böyük səy və ardı-
cıllıqla davam etdirilir. Məsələn, təkcə 
birinci rüb ərzində 5 min ağac, 47 min 
gül kolu əkilmişdir. 

IDEA İctimai Birliyinin rəhbəri 
Leyla xanım Əliyevanın artıq respub-
likada geniş vüsət almış təşəbbüsü 
hər yerdə olduğu kimi, Bərdə ra-
yonunda da böyük ruh yüksəkliyi 
və rəğbətlə qarşılanmışdır. Heç də 
təsadüfi deyildir ki, rayon gəncləri 
həmin təşəbbüsə həvəslə qoşularaq, 
Uğurbəyli kəndində 2 hektar sahədə 
nar bağı salmışlar. Onu da əlavə edək 
ki, Bərdə Rayon İcra Hakimiyyəti 
başçısının müvafiq sərəncamı ilə həmin 
nar bağının 0,6 hektarı şəhid anası 
Səadət Abdullapurun, 0,60 hektarı əlil 
Ceyhun Rüstəmovun, 0,6 hektarı isə 
əlil Nəriman Məmmədovun ailəsinin 
istifadəsinə verilmişdir. 

Bərdənin bugünkü ekoloji 
vəziyyəti, salınan yaşıllıqlara, əkilən 
ağaclara, gül və çiçəklərə diqqət və 
qayğı bax, belədir. Təsadüfi deyildir 
ki, biz bu yazını “Bərdə güllər, çiçəklər 
şəhəridir” adlandırırıq. Heç şübhəsiz, 
bundan sonra da ətraf mühitin qo-
runması, ekoloji vəziyyətin daha da 
yaxşılaşdırılması, yeni yaşıllıq zolaqla-
rının salınması üçün bütün imkan və 
səylərimizi səfərbər edəcəyik. 

Mübariz HACIYEV, 
12 saylı ərazi ekologiya və təbii 

sərvətlər şöbəsinin müdiri

3 iyun 2018-ci il, bazar6
Bərdə güllər, 
çiçəklər şəhəridir

Mən Bərdədə dəfələrlə olmuşam. Hər dəfə burada olanda gözəl 
obyektlərin açılışını qeyd edirik. Bu gün Bərdə ölkə miqyasında ən 
sürətlə inkişaf edən rayonlardan biridir. Çox şadam ki, Bərdədə 
belə sürətli inkişaf, quruculuq-abadlıq işləri aparılır.

İlham ƏLIYEV 
Azərbaycan Respublikasının Prezidenti 

Azərbaycanda üzümçülüyün yenidən inkişaf 
etdirilməsinin elmi əsasları yaradılır

�� Azərbaycan Respublikasında iqtisadiyyatın 
səmərəliliyinin artırılması və rəqabət qabiliyyətinin yüksəldilməsi 
çərçivəsində qeyri-neft sektorunun inkişafının təmin edilməsi 
ölkənin əsas iqtisadi prioritetlərindəndir. Hazırda Azərbaycanda 
iqtisadiyyatın şaxələndirilməsi istiqamətində kənd təsərrüfatı 
sahələrinin dirçəldilməsinə xüsusi əhəmiyyət verilir. Bu 
istiqamətdə bölgələrdə üzümçülüyün genişləndirilməsi xüsusi 
əhəmiyyət kəsb edir. Ölkənin əlverişli torpaq-iqlim şəraiti, mövcud 
işçi qüvvəsi, daxili bazarın süfrə üzümünə olan tələbatının dolğun 
ödənilməsi, emal sənayesi müəssisələrinin xammala tələbatının 
yerli istehsal hesabına həyata keçirilməsi imkanları, regionda 
geniş ixrac bazarlarının mövcudluğu aqrar sektorun daha da 
təkmilləşdirilməsini, üzümçülüyün genişləndirilməsini zəruri 
etmişdir. 

Azərbaycan Respublikasında 
üzümçülük aqrar-sənaye sahələri ara-
sında xüsusi yer tutmaqla, əlavə dəyər 
yaradılması və iqtisadi səmərəlilik 
baxımından ölkə iqtisadiyyatı üçün 
mühüm əhəmiyyət kəsb edir. Üzüm 
digər kənd təsərrüfatı məhsulları 
arasında hər 100 hektar torpaq sahəsi 
üzrə yeni yaradılan iş yerlərinin sayına 
və ümumi məhsul buraxılışına görə 
ən yüksək göstəriciyə malik olan tex-
niki bitkilərdən biridir. Bununla belə, 
üzümçülük kənd təsərrüfatı istehsalının 
ən çox kapital tələb edən sahəsidir. 

Dövlətçilik tariximizin bütün 
mərhələlərində respublikamızda 
üzümçülük müəyyən inkişaf mərhələsi 
keçmişdir. Ancaq onun geniş sənaye 
miqyaslı inkişafı XX əsrin 70-ci 
illərində ümummilli liderimiz Heydər 
Əliyevə məxsusdur. Azərbaycan xal-
qının ümummilli lideri üzümçülüyün 
genişləndirilməsinə xüsusi diqqət ye-
tirirdi. Ulu öndər müstəqil Azərbaycan 
dövlətinin aqrar sektorda üzümçü-
lüyün inkişafına olan münasibətini 
belə şərh etmişdir: “Üzümçülük və 
şərabçılıq sahəsində dövlət siyasətinin 
əsas istiqamətləri ölkədə üzüm-
çülük və şərabçılıq fəaliyyətinin 
genişləndirilməsindən, bu sahədə 
kooperasiya prosesinin stimullaşdırıl-
ması vasitəsi ilə yüksək keyfiyyətli, 

rəqabətqabiliyyətli məhsul istehsalının 
və ixracının haqsız rəqabətdən qorun-
masından ibarətdir”.

Azərbaycan Respublikası 
Prezidentinin 2011-ci il 15 dekabr 
tarixli, 1890 nömrəli sərəncamı ilə 
təsdiq edilmiş “2012-2020-ci illərdə 
Azərbaycan Respublikasında üzümçü-
lüyün inkişafına dair Dövlət Proqramı” 
və 5 may 2018-ci ildə təsdiq edilmiş 
“2018–2025-ci illərdə Azərbaycan 
Respublikasında şərabçılığın inkişafına 
dair Dövlət Proqramı” respublikamızda 
üzümçülüyə dair dövlət siyasətini və 
strategiyasını formalaşdıran mühüm 
sənədlərdir. 

Həmin dövlət proqramlarına uy-
ğun olaraq Azərbaycanda müasir bazar 
tələbləri səviyyəsində üzümçülük və 
onun emal sənayesinin inkişafını təmin 
etmək üçün digər mühüm tədbirlərlə 
yanaşı, üzüm genofondunun tədqiqi 
və qorunub saxlanması məqsədilə 
müasir kolleksiya bağlarının yaradıl-
ması, yeni üzümlüklərin salınması, 
süfrə və texniki üzüm sortlarının əkin 
sahələrinin genişləndirilməsi, ting-
çilik təsərrüfatlarının təşkilinin, bu 
istiqamətdə elmi-tədqiqat işlərinin 
dəstəklənməsi kimi mühüm əməli işlər 
həyata keçirilir. 

Tarixən Azərbaycanda 450-dən 
çox aborigen və introduksiya olunmuş 

üzüm sortları becərilmişdir ki, bunlar-
dan təxminən 300-ü aborigen üzüm 
sortlarına aid olmuşdur. Respublikada 
üzümçülüyün genişləndirilməsində 
ölkə ərazisində üzüm sahələrinin 
coğrafi cəhətdən yerləşdirilməsi 
bölgələrin əlverişli torpaq-iqlim şəraiti 
nəzərə alınmaqla həyata keçirilmişdir. 
Nəticədə 1969-cu ildə Azərbaycanda 
üzüm istehsalı 272 min ton olmuşdur. 
O dövrdə üzüm istehsalı ildən-ilə 
genişləndirilərək, 1970-ci ildə üzüm 
sahələri 121,6 min hektar, üzüm 
istehsalı 351,7 min ton, məhsuldarlıq 
46,8 sentner təşkil etdiyi halda, 
sahəyə göstərilən diqqət və qayğının 
nəticəsi olaraq artıq 1984-cü ildə üzüm 
sahələri 2,3 dəfə, üzüm yığımı 6 dəfə, 
məhsuldarlıq isə 2 dəfədən çox art-
mışdır. 1970-ci ildə respublikada 672 
təsərrüfat, o cümlədən 244 ixtisaslaş-
dırılmış üzümçülük sovxozu fəaliyyət 
göstərirdi. Üzümlüklərin sahəsi ildən-
ilə genişlənərək, 1984-cü ildə 280 min 
hektara çatdırılmış, həmin il ilk dəfə 
olaraq respublikada 2,1 milyon ton 
üzüm istehsal edilmişdir. 

Lakin 1985-ci ildə keçmiş Sovet 
İttifaqında həyata keçirilən “Alko-
qolizm və sərxoşluğa qarşı mübarizə 
tədbirləri” ilə bağlı qəbul edilmiş 
qərardan sonra Azərbaycan iqtisadiy-
yatında aparıcı sahə olan üzümçülük və 
şərabçılığa böyük zərbə vurulmuşdur. 
Bar verən 130 min hektar məhsuldar 
üzüm bağları məhv edilmişdi. Eyni 
zamanda 76 istehsal, 116 ilkin emal 
müəsisələri öz işini dayandırmışdı. 

Ancaq 2002-ci ildə “Üzümçülük 
və şərabçılıq haqqında” Azərbaycan 
Respublikasının Qanununun qəbul 
olunması üzümçülüyün yenidən inki-
şafına hüquqi zəmin yaratmışdır. Sta-
tistik məlumatlara əsasən, 2010-cu il 
Azərbaycanda üzümün əkin sahəsi 15,4 
min hektar, istehsalın həcmi 129,5 min 
ton, təzə və qurudulmuş üzüm idxalı 
5,5 min ton, ixracı isə 24,1 ton olmuş-
dur. 2010-cu ildə 15446 hektar sahədən 
129536 ton, 2014-cü ildə 15904 hektar 

sahədən 147701 ton, 2015-ci ildə isə 
16097 hektar üzüm bağından 157076 
ton məhsul toplanılmışdır. 

Hazırda Azərbaycan Res-
publikasında üzüm genofondu-
nun qorunmasına, üzümçülüyün 
yenidən genişləndirilməsinə, iqtisadi 
səmərəliliyinin artırılmasına, əhalinin 
təzə üzüm və ondan hazırlanan müxtəlif 
qida məhsulları ilə etibarlı təminatına, ix-
racyönümlü məhsulların yüksəldilməsinə 
dair müvafiq Dövlət Proqramının icrası 
üçün elmi əsaslar yaradılır. Bu baxım-
dan “Naxçıvan Muxtar Respublikasının 
ampeloqrafiyası” və “Azərbaycan ampe-
loqrafiyası” adlı kitablar müvafiq dövlət 
proqramları əsasında yazılmış fundamen-
tal əsərlərdir.

Azərbaycanda ayrı-ayrı bölgələr 
üzrə üzümçülüyün elmi əsaslar 
üzərində inkişaf etdirilməsinə xüsu-
si diqqət yetirilir. 2012-ci ildə nəşr 
edilmiş “Naxçıvan Muxtar Respub-
likasının ampeloqrafiyası” kitabında 
bölgədə üzümçülüyün inkişaf tarixi, 
müasir vəziyyəti, bu sahənin inkişafı 
üçün yararlı torpaq sahələrinin xəritəsi 
verilmiş, üzüm tənəyinə təsir edən 
ekoloji amillər tədqiq olunmuş, geno-
fondun tərkibi, ərazidə yayılan yabanı 
üzüm biotipləri haqqında məlumatlar 
öz əksini tapmışdır. Həmçinin kitabda 
93 aborigen, 14 introduksiya olunmuş 
və seleksiya yolu ilə alınmış yeni üzüm 
sortlarının morfoloji xüsusiyyətləri və 
irsi əlamətləri, əsas fenoloji fazaların 
gedişi, biomorfoloji və aqrobioloji 
göstəriciləri, xəstəliklərə və şaxtaya 
dözümlülüyü, habelə istifadə edilən 
məhsulun xüsusiyyətləri araşdırıl-
mış, becərilən perspektivli sortların 
iqtisadi qiymətləndirilməsi aparılmış 
və ampeloqrafik təsvirləri verilmişdir. 
Azərbaycanın üzüm genofondunda 
Naxçıvan regionunda yayılan üzüm 
sortları yüksək şəkərliliyi, keyfiyyət 
göstəriciləri və təsərrüfat-texnoloji 
irsi əlamətləri ilə səciyyələnir. Ən 
yüksək keyfiyyətli süfrə istiqamətli 
Sarı kişmişi, Qırmızı kişmişi, Əsgəri, 

Mərməri, İnəkəmcəyi, Qızıl üzüm, 
şərab istehsalında istifadə olunan Ağ 
aldərə, Hənəqırna, Mələyi, Naxçıvan 
qara üzümü bu bölgədə xalq selek-
siyası nəticəsində yaradılan yüksək 
keyfiyyətli və iqtisadi cəhətdən 
səmərəli üzüm sortlarıdır.

Çox təəssüf ki, Azərbaycanda, 
həmçinin Naxçıvan MR-də tanınmış 
yerli üzüm sortları sürətlə sıradan 
çıxır. Azərbaycan Respublikasında bu, 
əsasən üzümçülüyün genişləndirilməsi 
üçün ölkəyə xarici üzüm sortlarının 
gətirilməsi səbəbindən baş verir. 
Gətirilmə sortlar aqroekoloji baxımdan 
çox vaxt gözlənilən nəticələri vermir.
Ona görə də yeni üzümlüklərin salın-
masında yerli sortlardan geniş istifadə 
olunması daha çox iqtisadi səmərə 
verər. 

Son dövrlər Azərbaycanda qəbul 
edilən dövlət proqramları üzümçülükdə 
yeni uğurlara yol açmışdır. 2002-ci ildə 
“Üzümçülük və şərabçılıq haqqında” 
Azərbaycan Respublikasının Qanunu 
qəbul olundu. Üzümçülüyün inkişafı 
üzrə tədbirlərin də nəzərdə tutuldu-
ğu və icrası başa çatan “Azərbaycan 
Respublikası regionlarının sosial-
iqtisadi inkişafı Dövlət Proqramı 
(2004-2008-ci illər)”, “2008-2015-ci 
illərdə Azərbaycan Respublikasında 
yoxsulluğun azaldılması və davamlı 
inkişaf Dövlət Proqramı”, “Azərbaycan 
Respublikası regionlarının 2009-2013-
cü illərdə sosial-qtisadi inkişafı Dövlət 
Proqramı” kimi mühüm sənədlərin 
təsdiq edilməsi üzümçülükdə yeni 
uğurlara yol açdı. Bu dövlət proq-
ramlarına uyğun olaraq, elmi axta-
rışlar da genişləndirilmişdir. Belə ki, 
Azərbaycan MEA Naxçıvan Bölməsi 

Bioresurslar İnstitutu, Azərbaycan 
Elmi-Tədqiqat Üzümçülük və 
Şərabçılıq İnstitutu, Azərbaycan Milli 
Elmlər Akademiyası Mərkəzi Nəbatat 
bağı, Azərbaycan Milli Elmlər Aka-
demiyası Genetik Ehtiyatlar İnstitutu 
və Azərbaycan Dövlət Aqrar Univer-
siteti tərəfindən aqrar elmlər doktoru 
V.Quliyevin rəhbərliyi ilə ilk dəfə 
olaraq hazırlanan və 2017-ci ildə nəşr 
edilən “Azərbaycan ampeloqrafiyası” 
kitabı ölkəmizdə üzümçülüyün elmi 
əsaslar üzərində inkişaf etdirilməsinə, 
genişləndirilməsinə, iqtisadi 
səmərəliliyinin yüksəldilməsinə, üzüm 
genofondunun ampeloqrafik tədqiqinə 
həsr olunmuş ilk fundamental əsərdir. 
Kitab 3 cilddən ibarətdir. I cild giriş, 
ümumi ampeloqrafiya, interaktiv 
ampeloqrafiya, xüsusi ampeloqrafiya 
və ədəbiyyat siyahısı bölmələrindən 
ibarətdir. Kitab Azərbaycan dilində 
yazılmaqla əsas bölmələr ingilis və rus 
dillərində də verilmişdir. 

“Azərbaycan ampeloqrafiyası” 
kitabı dünyada digər xalqların da 
istifadə edə bilməsi üçün üzümçülük 
üzrə beynəlxalq miqyasda qəbul edil-
miş üzümün əsas genetik əlamətlərinin 
şifrələnmiş sistem əsasında tərtib olun-
muşdur. Şifrələrin açarı kitabda veril-
mişdir. Beləliklə, bu əsər dünya miq-
yasında ampeloqrafiya elminin yeni bir 
sahəsinin, üzümün genetik əlamətləri, 
əsas məhsuldarlıq göstəriciləri müvafiq 
kodlarla ifadə edilə bilən “Rəqəmsal 
ampeloqrafiya”nın əsasını qoymuşdur. 
Əsərdə Azərbaycanda ampeloqrafik 
tədqiqatlar və üzümçülüyün tarixi 
inkişaf yolu, müasir vəziyyəti, əsas 
üzümçülük bölgələri, imkanlar və 
perspektivlər araşdırılmışdır. Kitabda 

hazırda istifadə edilən əsas ampe-
loqrafiq metodikalar işıqlandırılmış, 
üzüm bitkisinin irsi xüsusiyyətləri, 
genetik əlamətlərin OIV deskriptor-
ları üzrə beynəlxalq şifrələr əsasında 
ingilis və rus dillərində açıqlanması 
verilmişdir. Əsərdə 16 kişmişi, 70 
aborigen süfrə sortunun tam şəkildə 
ampeloqrafik təsvirləri və fotoşəkilləri 
verilmiş, Azərbaycanda ampeloqrafik 
tədqiqatlara aid ədəbiyyat mənbələri 
işıqlandırılmışdır. 

“Azərbaycan ampeloqrafiyası” 
əsəri magistirlər, doktorantlar, elmi 
işçilər, üzümçülüklə məşğul olan fərdi 
təsərrüfat sahibləri, fermerlər və digər 
oxucular üçün nəzərdə tutulmuşdur.

Müasir dövrdə respublikada 
üzüm genofondunun qorunma-
sı və tədqiqi, sort tərkibinin daha 
iqtisadi səmərəli süfrə və texniki 
sortlarla zənginləşdirilməsi, istifadə 
ediləcək sortların bioloji və təsərrüfat 
xüsusiyyətlərinin qiymətləndirilməsi, 
xüsusilə müxtəlif vaxtlarda yetişən, 
yüksək rentabelli, şaxtaya, xəstəlik 
və ziyanvericilərə nisbətən dözümlü 
yeni sortların əkin dövriyyəsinə əlavə 
edilməsi və istifadəsi üçün səmərəli 
təkliflərin işlənib hazırlanması ən aktu-
al problemlərdən biridir. Bu baxımdan 
nəşr edilən əsər mühüm elmi-praktik 
əhəmiyyətə malikdir. 

Üzümçülüyün yenidən 
genişləndirilməsində istehsal oluna-
caq məhsulun istiqamətindən asılı 
olaraq sort seçimi mühüm şərtdir. 
İstehsal prosesində yüksək iqtisadi 
maddi gəlirin əldə olunması torpaq-
iqlim şəraitinə uyğun sort seçiminin 
düzgün aparılmasından çox asılıdır. 
Təsərrüfatda sort bütün nailiyyətlərin 
mənbəyidir. Bu mənada “Azərbaycan 
ampeloqrafiyası” kitabı Azərbaycan 
Respublikasında üzüm becərilən 
ayrı-ayrı təbii-coğrafi bölgələr üçün 
istehsalatda istifadə edilən üzüm sortla-
rının əvvəlcədən aqrobioloji və iqtisadi 
göstəricilərinin əldə olunması üçün 
əvəzedilməz elmi mənbədir. 

Varis QULİYEV, 
AMEA NB Bioresurslar 

İnstitutunun “Meyvə, tərəvəz və 
üzümçülük laboratoriyası”nın 

rəhbəri, aqrar elmlər üzrə  
elmlər doktoru


